
        Фармацевтика жəне медицинаның басты мақсаттарының бірі- 
Республиканың  шетелдік препараттардан тəуелділігін неғұрлым азайту. 
Қойылған тапсырманы шешу үшін отандық шикізатымызды жəне ғылыми-
техникалық потенциалымызды қолдануымыз қажет.  

Қазақстан флорасында дəрілік өсімдіктердің көп кездесетіндігі белгілі. Сол 
себепті соңғы жылдары Қазақстан Республикасының тұзды аймақтарында 
өсетін, экстремалды жағдайларға бейімделген өсімдіктерді зерттеу кең өріс 
алуда. Осындай зерттеуді қажет ететін өсімдіктердің бірі- Chenopodiaceae 
(Алабұта) тұқымдасына жататын Climacoptera өсімдігі.  Climacoptera туысы 23 
түрге бөлінеді, оның Қазақстанда 14 түрі кездеседі.  

Зерттеу нысаны- Climacoptera туысының 2013 жылы ОҚО жиналған 
Climacoptera obtusifolia, Climacoptera lanata, Climacoptera affinis түрлерінің жер 
үсті бөлігі.  

Зерттеу мақсаты-  биологиялық  белсенді заттардың негізгі кластарының 
сандық жəне сапалық құрамын анықтау. 
Зерттеудің қорытындысы бойынша  келесі мəліметтер алынды:  

C.obtusifolia ылғалдылығы-5,07%, күлділігі– 18,27%, экстрактивті заттар - 
41,23%, тері илегіш заттар–4,17%, флавоноидтар - 0,55%, полисахаридтер-
1,28%, бос органикалық қышқылдар – 2,82%, сапониндер- 3,39%; 

C.lanata ылғалдылығы -3,58%, күлділігі – 19,11%, экстрактивті заттар – 
32,98%, тері илегіш заттар – 2,95%, флавоноидтар - 0,26%, полисахаридтер-
1,66%, бос органикалық қышқылдар – 4,13%, сапониндер- 3,89%; 

C.affinis ылғалдылығы -8,27%, күлділігі – 6,20%, экстрактивті заттар – 
41,85%, тері илегіш заттар – 1,65%, флавоноидтар – 1,78%, полисахаридтер-
0,63%, бос органикалық қышқылдар – 0,58%, сапониндер- 2,94%. 

Сонымен қатар, газды хроматография- масс – спектрометриясы (GC/MS) 
əдісі арқылы өсімдіктен алынған гексан экстрактысының құрамы зерттелді. 
Нəтижесінде 14 заттың мөлшері анықталды: этанон-1, диметоксибензоамид, 
2,4-дион-пентан, фенантрен, 1,1,1,5,7,7,7-гептаметил-3,3-битетрасилаксан, 
октадекаметилцикло силаксан, метилпиридин, нонадекан, гексозан, докозан, 
пентакозан, β-ситостерол, γ-ситостерол, эргостерол. 

Кез-келген өсімдіктің құрамында минералды заттар кеңінен кездеседі. 
Олар макро- жəне микро- элементтер деп бөлінеді. Зерттелген өсімдіктердің 
құрамынан 4 макроэлемент (Са, Na, K, Mg) жəне 6 микроэлемент (Cu, Zn, Cd, 
Fe, Ni, Mn) анықталды .   


